
Abstract. The article analyzes the features of aesthetic perception in the digital environment of modern society.
Based on socio-philosophical and aesthetic approaches, the influence of information and communication
technologies, digital media, virtual space, and social networks on human aesthetic experience is examined. The
differences between traditional and digital forms of aesthetic perception are identified, and the transformation of
aesthetic values in digital culture is analyzed. Special attention is paid to the issues of massification, virtualization,
and democratization of aesthetic perception.

RAQAMLI MUHITDA ESTETIK IDROKNING XUSUSIYATLARI

Ibraximova Dilorom Saloydinovna
TDYU o‘qituvchisi

Annotatsiya. Mazkur maqolada zamonaviy jamiyatda ragamli muhit ta’sirida estetik idrokning shakllanishi, uning
mazmuniy va funksional xususiyatlari tahlil etiladi. Axborot-kommunikatsiya texnologiyalari, ragamli media,
virtual makon va ijtimoiy tarmoqlar insonning estetik tajribasiga ko‘rsatayotgan ta’siri ijtimoiy-falsafiy va estetik
yondashuv asosida yoritilgan. Maqolada estetik idrokning an’anaviy va raqamli shakllari o‘rtasidagi farqlar ochib
berilib, ragamli muhitda estetik qadriyatlarning transformatsiyasi tahlil qilingan. Shuningdek, estetik idrokning
demokratiklashuvi, ommaviylashuvi va virtuallashuvi bilan bog‘liqg muammolar ko‘rib chiqgilgan.

Kalit so‘zlar: estetik idrok, ragamli muhit, ragamli madaniyat, estetik tarbiya, virtual makon, ommaviy madaniyat.

DOI: https://doi.org/10.47390/SPR1342V6S11Y2026N12

Jamiyat taraqqiyotining hozirgi bosqichi raqamli texnologiyalar jadal rivojlanishi bilan
xarakterlanadi. Axborot-kommunikatsiya vositalari inson hayotining deyarli barcha sohalariga,
jumladan, madaniyat, san’at va estetika sohalariga chuqur kirib keldi. Ragamli muhit nafaqat
axborot almashinuvini tezlashtirdi, balki insonning borligni estetik anglash usullarini ham
o‘zgartirdi.

Xususan, vizual axborotning ustuvorligi, interaktiv platformalarning keng tarqalishi va
virtual reallik elementlarining hayotga joriy etilishi estetik idrokning an’anaviy shakllarini
gayta ko‘rib chiqishni taqozo etmoqda. Agar an’anaviy estetik tajriba asosan san’at asarlari
bilan bevosita muloqotga tayangan bo‘lsa, ragamli muhitda estetik idrok ko‘pincha ekran
orqali, medialashgan va fragmentar ko‘rinishda namoyon bo‘ladi. Bu holat estetik tajribani
tezkor, ommaviy va global xarakter kasb etishiga olib kelmoqda.

Estetika fanining kategoriyalari — go‘zallik, nafosat, ulug‘vorlik ragamli muhitda yangi
mazmun kasb etmoqda. ya’ni ular virtual makon, ijtimoiy tarmogqlar, ragamli san’at va
multimedia vositalari orgali namoyon bo‘lib, insonning estetik didi, idroki va qadriyatlariga
sezilarli ta’sir ko‘rsatmoqda. Bugun go‘zallik vizual effektlar, dizayn va interfeys orqali qabul
qilinsa, nafosat ragamli madaniyatda minimalizm va uyg‘unlik shaklida ifodalanmoqda,
ulug'vorlik esa innovatsion texnologiyalar va keng qamrovli axborot makoni orqali yangicha
estetik tajriba sifatida anglanmoqda. Shu nuqtai nazardan, raqamli muhitda estetik idrokning
xususiyatlarini o‘rganish dolzarb vazifa hisoblanadi.

Estetik idrok inson ongining borligni hissiy va obrazli qabul qilish shakli bo'lib, u estetik
ongning asosiy tarkibiy qismi hisoblanadi. Klassik estetikada estetik idrok, avvalo, tabiat va
san’at asarlarini bevosita his qilish jarayoni sifatida talqin etilgan.

Estetik idrok masalasi to‘ridan to‘g‘ri inson estetik tarbiyasiga daxldorligi bois inson va
jamiyat, inson va davlat, inson va tabiat o‘rtasidagi munosabatlar rivojida sezilarli ta’sirga ega.
Chunki, estetik idrokning o‘ziga xos xususiyati avvalo, badiiy ijodning tabiatiga hamda
san’atning ijtimoiylik mohiyatiga ta’sir ko‘rsatishi bilan belgilanadi[1]. l.Kant estetik idrokni
manfaatsiz zavq bilan bog‘lasa [2], G.V.F.Gegel uni badiiy obraz orqali mutlaq g‘oyani anglash
jarayoni sifatida izohlagan [3].

Zamonaviy estetikada esa estetik idrok ijtimoiy-madaniy kontekstda, media va
kommunikatsiya vositalari bilan bog‘liq holda o‘rganilmoqda. Bu yondashuv estetik tajribani
fagat individual hissiy qabul qilish jarayoni sifatida emas, balki muayyan ijtimoiy mubhit,
madaniy me’yorlar va axborot oqimlari ta'sirida shakllanuvchi murakkab fenomen sifatida
talqin qilishga imkon beradi. Ayniqsa, ommaviy axborot vositalari, raqamli media, internet
platformalari va ijtimoiy tarmoqlar estetik obrazlar, qadriyatlar hamda ideallarni yaratish va
tarqatishda asosiy vositaga aylanmoqda.

Shu nuqtai nazardan, estetik idrok medialashgan voqelikda shakllanib, vizual,
audiovizual va interaktiv elementlar orqali amalga oshmoqda. Bu jarayon estetik tajribaning
tezkorligi, fragmentarligi va ommaviy xarakter kasb etishi bilan izohlanadi. Natijada estetik
idrok nafaqat san’at asarlarini gabul qilish bilan cheklanib qolmay, balki kundalik hayotdagi
media mahsulotlar, reklama, dizayn va ragamli kontent orqali ham shakllanadi.

Bunday sharoitda estetik idrokning ijtimoiy tabiati yanada yaqqol namoyon bo‘lib, u
jamiyatdagi madaniyat, ideologik jarayonlar va kommunikatsiya strategiyalari bilan uzviy
bog‘lig holda rivojlanadi. Demak, zamonaviy estetikada estetik idrokni tahlil qilish media
estetika, madaniyatshunoslik va ijtimoiy falsafa bilan integratsiyada olib borilishini taqozo
etadi.

Ragamli muhit — axborotni elektron shaklda yaratish, saqlash va tarqatishga
asoslangan ijtimoiy-madaniy makondir. U internet, ijtimoiy tarmogqlar, raqamli platformalar va
virtual reallik tizimlarini o'z ichiga oladi. Ragamli muhitning asosiy xususiyatlari
quyidagilardan iborat: globallik va chegarasizlik; tezkorlik va dinamiklik; interfaollik; vizual va
audiovizual ta’sirning ustuvorligi[4].

[jtimoiy tarmogqlar, videoplatformalar va ragamli san’at namunalari insonning estetik
ehtiyojlarini qondirishda asosiy manbalarga aylanmoqda. Bu esa estetik idrokning ommaviy va
standartlashgan shakllarini yuzaga keltirmoqda. Masalan Instagram, TikTok va YouTube kabi
platformalar foydalanuvchilarining estetik didini belgilovchi obrazlar, videolar va vizual
trendlar orqgali shakllantirilmoqda. Bu jarayonda foydalanuvchi nafagat ma’lumotni qabul

giladi, balki unga estetik baho beradi va bunday standartlar kundalik estetik idrokning bir
qismiga aylanadi.

Ragamli muhitda estetik idrok vizual axborotga tayanadi. Rasm, video, animatsiya va
dizayn elementlari estetik ta’sirning asosiy vositalaridir. Foydalanuvchi estetik obyektni fagat
qabul gilmay, balki uni yaratish va transformatsiya qilish jarayonida ham ishtirok etadi.
Raqamli estetik obyektlar ko‘pincha reallikning virtual modellari bo‘lib, shartli va simulyativ
xarakterga ega.

Ragamli mubhit estetik tajribani keng omma uchun ochiq qiladi, ammo bu ayni paytda
estetik didning yuzakilashuviga ham olib kelishi mumkin. Chunki raqamli platformada vizual
kontentning ommaviylashuvi estetik gadriyatlarning standartlashuvi qisqa va tez iste’mol
gilinadigan shakllarga aylanishiga sabab bo‘lmoqda. Masalan, ijtimoiy tarmogqlarda

tarqaladigan “viral aesthetic trends” - tez ommalashadigan trendlar murakkablik va
mazmunning chuqur tahlilini talab qgiladigan estetik tajribani estetik tajribani soddalashtirib
yuboradi.

Raqamli muhitda estetik idrokni shakllantirish masalasi estetik tarbiya bilan uzviy
boglig. Yosh avlodda tanqidiy estetik tafakkurni rivojlantirish, ragamli kontentni anglash va
baholash ko‘nikmalarini shakllantirish muhim ahamiyatga ega.

Ragamli muhit xavflari bilan bir gatorda shaxsiy estetik rivojlanish uchun noyob
imkoniyatlarni yaratadi. Tegishli pedagogik yordam bilan video o’yinlardan tortib virtual
muzeylargacha bo‘lgan zamonaviy ragamli resurslar badiiy did, ijodiy va tanqidiy fikrlash,
axloqiy va gumanistik qadriyatlarni rivojlantirish uchun kuchli vosita bo‘lib xizmat qilishi va
muhim ta’lim funksiyalarini bajarishi mumkin[5].

Estetik tarbiya raqamli madaniyatning salbiy ta’sirlarini kamaytirish va estetik
gadriyatlarni saqlab golishda muhim vosita hisoblanadi. Estetik tarbiya o‘z-o‘zidan paydo
bo‘lib, rivojlanadigan «mikroorganizm» emas yoki birdan toxtab qoladigan “mexanizm” ham
emas. U sekin-asta inson tomonidan orttirilgan hayotiy tajribalar, ko‘nikmalar, bilimlar orqali
shakllanib boradi. Estetik tarbiya ijtimoiy taraqqiyotning muayyan jabhalarida aniq
magqsadlarga yo‘naltirilgan faoliyat sifatida ish olib boradi[7].

Biz raqamli muhitda estetik tarbiyani faqat cheklovlar orqali emas, balki ongli qabul va
tahlil qilishni o‘rgatish orqali shakllantirishimiz mumkin. Shu bois, ta'lim muassasalarida
raqamli media vositalari orqali estetik tarbiyani tizimli yo‘lga qo‘yish, uni alohida ta’lim
yonalishi sifatida rivojlantirish zarur. Bu jarayonda ragamli platformalar, multimedia
resurslari va vizual materiallar tarbiyaviy maqsadlarga xizmat qilishi kerak.

Ragamli muhitda estetik tarbiya samarali bo‘lishi uchun yosh avlodda tanqidiy fikrlash
va vizual savodxonlikni shakllantirish muhim ahamiyatga ega. Yoshlar raqamli kontentni
shunchaki iste’mol gilmasdan, uning mazmuni, estetik sifati va ta’sir kuchini tahlil gila olishlari
lozim. Bu esa ularni yuzaki vizual ta’sirlar va ommaviy estetik standartlarga ko‘r-ko‘rona
ergashib ketishdan saqlaydi.

Shu bilan birga, interaktiv va virtual resurslardan oqilona foydalanish estetik tarbiya
imkoniyatlarini kengaytiradi. Virtual muzeylar, 3D san’at obyektlari va ta’limiy video o‘yinlar
orqgali estetik tajriba nafaqat gabul qilish, balki ijodiy ishtirok shaklida ham namoyon bo‘ladi.
Bu holat yoshlarda estetik did, tasavvur va ijodiy qobiliyatlarni rivojlantirishga xizmat qiladi.

Ragamli muhitda estetik tarbiya jarayonida madaniy va axloqiy gadriyatlarni saglash
alohida e’tibor talab giladi. Shu sababli, pedagogik yondashuv orqali milliy va umuminsoniy
qadriyatlarga tayangan estetik me’yorlarni yoshlar ongiga singdirish muhimdir.

Shuningdek, estetik idrokni shakllantirishda ijtimoiy va madaniy kontekstni hisobga
olish zarur. Estetik tajribani tahlil gilishda media muhit, madaniy jarayonlar va ijtimoiy
ta’sirlarni integratsiyalash estetik tarbiyani yanada mazmunli va samarali giladi. Bu yondashuv
yoshlarda nafaqat estetik did, balki ma’naviy barkamollik va ijtimoiy mas’uliyat hissini ham
rivojlantiradi.

Ragamli muhit zamonaviy jamiyatda estetik idrokning yangi xususiyatlarini
shakllantirmoqda. Vizuallik, interfaollik, virtuallik va ommaviylik raqamli estetik idrokning
asosiy belgilaridir. Ushbu jarayon estetik tajribaning boyishiga xizmat qilishi bilan birga, uning
yuzakilashuvi xavfini ham yuzaga chiqaradi.

Shu nuqtai nazardan, ragamli muhitda estetik idrokni tizimli va kompleks ravishda ilmiy
tahlil qilish, estetik tarbiyani raqamli madaniyat sharoitiga mos holda rivojlantirish hamda
yosh avlodda tanqidiy estetik tafakkurni shakllantirish zamonaviy estetika fanining ustuvor va
dolzarb vazifalaridan biri sifatida namoyon bo‘lmoqda.

